
QAYTA TAYYORLASH 
VA MALAKA OSHIRISH 

TIZIMINING O‘ZIGA XOS 
JIHATLARI

Gaynazarova Gulbaxor Abdullayevna
Ilmiy rahbar, p.f.f.d., PhD, dotsent

Buriyeva Sobira Xamrayevna
Puchon universiteti 2-bosqich magistri

Annotatsiya: Mazkur maqolada zamonaviy ta’lim sharoitida pedagog kadrlarni qayta tayyorlash va malakasini oshirish 
tizimining o‘ziga xos jihatlari ilmiy-nazariy jihatdan tahlil qilingan. Unda qayta tayyorlash va malaka oshirish tushunchala-
rining mazmun-mohiyati, maqsadi hamda kutilayotgan natijalari o‘zaro farqlangan holda yoritilgan. Shuningdek, mazkur 
tizimning uzluksizlik, kompetensiyaviy yo‘nalganlik, individualizatsiya, amaliy yo‘nalganlik, moslashuvchanlik, raqamlash
tirish, refleksivlik, diagnostik-monitoring, mentorlik va natijadorlik kabi asosiy xususiyatlari ochib berilgan. Pedagoglarning 
kasbiy rivojlanishini ta’minlashda diagnostika, individual rivojlanish ehtiyojlarini aniqlash, moslashtirilgan ta’lim mazmunini 
tanlash, amaliy faoliyat, monitoring, refleksiya va korreksiya jarayonlarining o‘zaro uzviyligi asoslangan. Qayta tayyorlash 
va malaka oshirishni zamonaviy sharoitda pedagogning kasbiy kompetentligini muntazam rivojlantirishga xizmat qiluvchi 
uzluksiz va boshqariladigan pedagogik tizim sifatida tashkil etish zarurligi asoslab berilgan.

Kalit so‘zlar: qayta tayyorlash, malaka oshirish, pedagog kadrlar, kasbiy rivojlanish, kasbiy kompetentlik, uzluksiz ta’lim, 
individualizatsiya, kompetensiyaviy yondashuv, diagnostika, monitoring, refleksiya, mentorlik, raqamlashtirish, individual 
rivojlanish.
Abstract: This article provides a scientific and theoretical analysis of the specific features of the system of retraining 
and professional development of teaching staff in the context of modern education. It distinguishes the content, essence, 
objectives, and expected outcomes of retraining and professional development. In addition, the main characteristics of 
this system, including continuity, competency-based orientation, individualization, practical orientation, flexibility, digitali-
zation, reflexivity, diagnostic monitoring, mentoring, and effectiveness, are examined. The interrelationship between the 
diagnosis of teachers’ professional competencies, identification of individual professional development needs, selection 
of adapted educational content, practical activities, monitoring, reflection, and correction is substantiated. The necessity 
of organizing retraining and professional development under modern conditions as a continuous and manageable peda-
gogical system aimed at the systematic development of teachers’ professional competence is substantiated.

Key words: retraining, professional development, teaching staff, professional growth, professional competence, con-
tinuing education, individualization, competency-based approach, diagnostics, monitoring, reflection, mentoring, digitali-
zation, individual professional development.
Аннотация: В статье проведен научно-теоретический анализ особенностей системы переподготовки и повы-
шения квалификации педагогических кадров в условиях современного образования. Раскрыты содержание, 
сущность, цели и ожидаемые результаты переподготовки и повышения квалификации, а также определены их 
основные отличия. Особое внимание уделено таким характеристикам данной системы, как непрерывность, ком-
петентностная направленность, индивидуализация, практическая направленность, гибкость, цифровизация, реф-
лексивность, диагностико-мониторинговый подход, наставничество и результативность. Обоснована взаимосвязь 
диагностики профессиональных компетенций педагогов, определения индивидуальных потребностей професси-
онального развития, отбора адаптированного содержания обучения, практической деятельности, мониторинга, 
рефлексии и коррекции. Сделан вывод о необходимости рассматривать систему переподготовки и повышения 
квалификации не как краткосрочный образовательный курс, а как непрерывную и управляемую педагогическую 
систему, направленную на последовательное развитие профессиональной компетентности педагога.

Ключевые слова: переподготовка, повышение квалификации, педагогические кадры, профессиональное раз-
витие, профессиональная компетентность, непрерывное образование, индивидуализация, компетентностный 
подход, диагностика, мониторинг, рефлексия, наставничество, цифровизация, индивидуальное профессио-
нальное развитие.

KIRISH
Zamonaviy ta’lim tizimida pedagog kadrlarning kasbiy kompetentligini muntazam rivojlantirib borish ta’lim 

sifatini ta’minlashning muhim shartlaridan biri hisoblanadi. Ta’lim mazmunining yangilanishi, pedagogik faoli-
yatga raqamli texnologiyalarning jadal kirib kelishi, ta’lim oluvchilarning individual ehtiyojlari hamda ta’lim nati-
jalariga qo‘yilayotgan talablarning murakkablashuvi pedagogning bir marta egallagan bilim va ko‘nikmalari 
bilan uzoq muddat faoliyat yuritishi yetarli emasligini ko‘rsatmoqda. Shu nuqtayi nazardan, qayta tayyorlash va 
malaka oshirish tizimi pedagogning kasbiy rivojlanishini uzluksiz ta’minlovchi institutsional mexanizm sifatida 
namoyon bo‘ladi.

O‘zbekiston Respublikasida pedagog kadrlarni qayta tayyorlash va malaka oshirish ta’lim tizimining tarkibiy 
qismi sifatida huquqiy jihatdan tartibga solingan. Amaldagi me’yoriy hujjatlarda qayta tayyorlash va malaka 
oshirish mazmun-mohiyati, maqsadi hamda kutilayotgan natijalariga ko‘ra farqlanadi. Qayta tayyorlash yangi 
kasbiy faoliyatni amalga oshirish uchun zarur bilim, ko‘nikma va malakalarni egallashga yo‘naltirilsa, malaka 
oshirish mavjud kasbiy bilim, ko‘nikma va malakalarni chuqurlashtirish, yangilash hamda pedagogik faoliyatni 
zamonaviy talablar asosida takomillashtirishga xizmat qiladi.

Shundan kelib chiqib, maqolaning maqsadi qayta tayyorlash va malaka oshirish tizimining zamonaviy 
sharoitdagi o‘ziga xos jihatlarini aniqlash, ularning o‘zaro bog‘liqligini ochib berish hamda pedagogning kasbiy 
rivojlanishini ta’minlovchi asosiy mexanizmlarni tizimlashtirishdan iborat.

MAVZUGA OID ADABIYOTLAR SHARHI
Pedagoglarning kasbiy rivojlanishi, uzluksiz ta’lim va malaka oshirish masalalari pedagogika hamda 

ta’lim nazariyasining muhim yo‘nalishlaridan biri hisoblanadi. Mazkur muammoning nazariy asoslari xorijiy 
tadqiqotchilarning uzluksiz ta’lim, kattalar ta’limi, tajribaviy o‘qitish va pedagogning kasbiy rivojlanishi haqidagi 
qarashlarida o‘z aksini topgan.

Xususan, M.S. Knowles kattalar ta’limining o‘ziga xos xususiyatlarini asoslab, katta yoshdagi ta’lim 
oluvchilarning mavjud tajribasi, ehtiyojlari va mustaqil ta’lim olishga tayyorligi ta’lim jarayonini tashkil etishda 
muhim omil ekanligini ta’kidlaydi. Mazkur yondashuv qayta tayyorlash va malaka oshirish jarayonida tinglov-
chining avvalgi kasbiy tajribasini hisobga olish hamda ta’lim mazmunini uning amaliy ehtiyojlariga moslashtirish 
zarurligini nazariy jihatdan asoslash imkonini beradi [1].

D.A. Kolbning tajribaviy ta’lim konsepsiyasida bilimning shakllanishi tajriba, uni kuzatish va tahlil qilish, 
nazariy umumlashtirish hamda amaliy faoliyatda sinab ko‘rishning o‘zaro bog‘liqligi asosida talqin qilinadi. 
Ushbu qarashlar pedagoglarning malakasini oshirish jarayonini faqat nazariy bilimlarni o‘zlashtirish bilan chek-
lamasdan, ularni real pedagogik faoliyatda qo‘llash, natijalarni tahlil qilish va keyingi faoliyatni takomillashtirish 
bilan bog‘lash zarurligini ko‘rsatadi [2].

C.R. Rogers ta’lim jarayonida shaxsning faol subyekt sifatidagi roliga alohida e’tibor qaratadi. Uning yon
dashuvida ta’lim oluvchining mustaqilligi, shaxsiy tajribasi va o‘zini rivojlantirish imkoniyatlarini qo‘llab-quvvat-
lovchi ta’lim muhiti muhim o‘rin egallaydi. Bu qarashlar pedagoglarning individual kasbiy rivojlanish ehtiyojlarini 
hisobga olish va malaka oshirish jarayonini shaxsga yo‘naltirilgan tarzda tashkil etishning nazariy asoslaridan 
biri sifatida qaralishi mumkin [3].

C. Day pedagoglarning kasbiy rivojlanishini uzluksiz jarayon sifatida talqin qilib, zamonaviy o‘qituvchining 
kasbiy faoliyati davomida o‘z bilim va kompetensiyalarini muntazam ravishda yangilab borishi zarurligini 
asoslaydi. Uning qarashlarida pedagogning kasbiy rivojlanishi tajriba, refleksiya, kasbiy hamkorlik va o‘z faoli-
yatini takomillashtirish bilan chambarchas bog‘liq holda ko‘riladi. Bu esa malaka oshirishni muayyan muddat 
bilan chegaralangan kurs emas, balki davomiy kasbiy rivojlanish jarayoni sifatida qarashga asos bo‘ladi [4].

Mazkur nazariy qarashlar zamonaviy xalqaro yondashuvlarda ham rivojlantirilmoqda. UNESCO materi-
allarida pedagogning uzluksiz kasbiy rivojlanishi ta’lim mazmunining yangilanishi, raqamli texnologiyalarning 
rivojlanishi, yangi o‘quv dasturlarining joriy etilishi va ta’lim natijalariga qo‘yilayotgan talablarning o‘zgarishi 
bilan bog‘liq holda tashkil etilishi zarurligi qayd etiladi. Bunda pedagogning nafaqat tayyor bilimlarni o‘zlashti
rishi, balki o‘z kasbiy faoliyatini tahlil qilishi va muntazam takomillashtirib borishi muhim hisoblanadi [5].

O‘zbekiston sharoitida qayta tayyorlash va malaka oshirish tizimi tegishli me’yoriy-huquqiy hujjatlar 
asosida tartibga solinadi. Xususan, O‘zbekiston Respublikasi Vazirlar Mahkamasining 2019-yil 23-sentyabr
dagi 797-son1 qarori Oliy ta’lim muassasalari rahbar va pedagog kadrlarining malakasini oshirish tizimini 
yanada takomillashtirish bo‘yicha qo‘shimcha chora-tadbirlar to‘g‘risida bo‘lsa, O‘zbekiston Respublikasi 
Vazirlar Mahkamasining 2021-yil 26-fevraldagi 106-son2 qarori kasbiy ta’lim tashkilotlarining boshqaruv hamda 
pedagog kadrlarini qayta tayyorlash va malakasini oshirish tizimini yanada takomillashtirish chora-tadbirlari 
to‘g‘risidagi masalalarni belgilaydi [6; 7].

1	 https://lex.uz/docs/-4526545
2	 https://lex.uz/docs/-5309472

Adabiyotlar tahlili shuni ko‘rsatadiki, mavjud ilmiy yondashuvlarda kattalar ta’limining xususiyatlari, tajriba
viy o‘qitish, shaxsga yo‘naltirilgan ta’lim, pedagogning uzluksiz kasbiy rivojlanishi va malaka oshirishning insti-
tutsional asoslari alohida yo‘nalishlar sifatida yetarlicha yoritilgan. Biroq qayta tayyorlash va malaka oshirish 
jarayonining diagnostika, individual ehtiyojlarni aniqlash, maqsad belgilash, moslashtirilgan mazmunni tanlash, 
amaliy faoliyat, monitoring, refleksiya va korreksiya bosqichlarini yagona uzluksiz kasbiy rivojlanish sikliga 
birlashtirish masalasi alohida metodik yondashuvni talab etadi.

Shu nuqtayi nazardan, mazkur tadqiqotda mavjud nazariy qarashlar umumlashtirilib, qayta tayyorlash va 
malaka oshirish tizimining o‘ziga xos jihatlarini yaxlit pedagogik tizim sifatida tahlil qilishga e’tibor qaratildi. 
Bunda pedagogning individual kasbiy ehtiyojlarini aniqlash, unga mos ta’lim mazmunini belgilash, amaliy faoli-
yatni tashkil etish, natijalarni monitoring qilish va refleksiv-korreksion mexanizmlar orqali keyingi rivojlanish 
yo‘nalishlarini belgilash o‘zaro bog‘liq jarayonlar sifatida qaraladi.

TADQIQOT METODOLOGIYASI
Tadqiqot nazariy-tahliliy xarakterga ega bo‘lib, qayta tayyorlash va malaka oshirish tizimining o‘ziga xos 

jihatlarini aniqlashda me’yoriy-huquqiy hujjatlarni tahlil qilish, ilmiy-pedagogik adabiyotlarni o‘rganish, qiyosiy 
tahlil, tizimlashtirish, umumlashtirish va nazariy modellashtirish usullaridan foydalanildi.

Tadqiqotning metodologik asosini pedagogning uzluksiz kasbiy rivojlanishi, kompetensiyaviy yondashuv, 
individualizatsiya, amaliy faoliyat va refleksiv rivojlanish tamoyillari tashkil etdi.

Qayta tayyorlash va malaka oshirishning mazmuniy farqlarini aniqlashda ularning maqsadi, mazmuni, kuti-
layotgan natijalari va kasbiy faoliyat bilan aloqadorligi qiyosiy jihatdan tahlil qilindi.

Shuningdek, tizimning zamonaviy xususiyatlarini aniqlashda O‘zbekiston Respublikasining tegishli 
me’yoriy-huquqiy hujjatlari hamda UNESCO materiallari o‘rganildi. Xalqaro tajriba nuqtayi nazaridan pedagog-
ning uzluksiz kasbiy rivojlanishi yangi o‘quv dasturlari, raqamli texnologiyalar va ta’limga qo‘yilayotgan yangi 
talablar bilan uyg‘un holda tashkil etilishi zarurligi tahlil qilindi.

Tahlil jarayonida qayta tayyorlash va malaka oshirish tizimining alohida xususiyatlari emas, balki ularning 
o‘zaro bog‘langan yaxlit pedagogik tizim sifatidagi namoyon bo‘lishiga asosiy e’tibor qaratildi.

TAHLIL VA NATIJALAR
Tadqiqot natijalari qayta tayyorlash va malaka oshirish tizimi pedagogning kasbiy rivojlanishining turli 

bosqichlarini ta’minlovchi o‘zaro bog‘liq jarayonlar majmuasidan iborat ekanligini ko‘rsatdi.

Birinchidan, mazkur tizimning muhim xususiyati uzluksizlik tamoyiliga asoslanishidir. Pedagogning kasbiy 
rivojlanishi oliy ta’lim muassasasini tamomlash bilan yakunlanmaydi. Kasbiy faoliyat davomida yangi bilimlarni 
egallash, mavjud tajribani qayta ko‘rib chiqish, yangi pedagogik texnologiyalarni o‘zlashtirish, faoliyat natijalarini 
tahlil qilish va aniqlangan ehtiyojlar asosida keyingi rivojlanish yo‘nalishini belgilash uzluksiz jarayonni tashkil 
etadi.

Ikkinchidan, tizimning kompetensiyaviy yo‘nalganligi muhim ahamiyatga ega. Bunda asosiy e’tibor faqat 
nazariy bilimlarni egallashga emas, balki ularni real pedagogik faoliyatda qo‘llay olish qobiliyatini rivojlantirishga 
qaratiladi. Shu nuqtayi nazardan, malaka oshirish mazmuni bilim, faoliyat va refleksiv komponentlarning o‘zaro 
birligini ta’minlashi lozim.

Uchinchidan, individualizatsiya qayta tayyorlash va malaka oshirishning muhim xususiyati sifatida namoyon 
bo‘ladi. Pedagoglarning ish tajribasi, kasbiy tayyorgarligi, ehtiyojlari, lavozimi, mutaxassisligi va kasbiy rivojla-
nish darajasi turlicha bo‘lganligi sababli barcha tinglovchilar uchun bir xil mazmun va metodlardan foydalanish 
kutilgan natijani bermasligi mumkin. Shu sababli individual yondashuv asosida avvalo pedagogning mavjud 
kompetensiyalari va rivojlanish ehtiyojlari aniqlanishi, keyinchalik ushbu ehtiyojlarga mos ta’lim mazmuni, 
metodlari va topshiriqlari belgilanadi.

To‘rtinchidan, tizim amaliyotga yo‘naltirilgan bo‘lishi kerak. O‘zlashtirilgan bilimlarning real pedagogik faoli-
yatga tatbiq etilishi kasbiy rivojlanish samaradorligining muhim mezoni hisoblanadi. Shu sababli muammoli 
pedagogik vaziyatlarni tahlil qilish, amaliy topshiriqlarni bajarish, dars va mashg‘ulot loyihalarini ishlab chiqish, 
pedagogik texnologiyalarni modellashtirish hamda ta’lim natijalarini baholashga qaratilgan topshiriqlardan 
foydalanish maqsadga muvofiq.

Beshinchidan, zamonaviy qayta tayyorlash va malaka oshirish tizimining raqamlashtirilishi uning mazmuniy 
va tashkiliy imkoniyatlarini kengaytiradi. Raqamli texnologiyalar masofaviy, aralash va mustaqil ta’lim shakllarini 
rivojlantirish, o‘quv resurslaridan doimiy foydalanish, individual ta’lim trayektoriyasini shakllantirish va natijalarni 
elektron monitoring qilish imkonini beradi. Biroq raqamlashtirish faqat texnik vositalardan foydalanish bilan 

cheklanmaydi; uning samaradorligi raqamli resurslarning mazmuni, interaktivligi, qayta aloqa mexanizmlari va 
individual ehtiyojlarga mosligi bilan belgilanadi.

Oltinchidan, mentorlik va kasbiy hamkorlik pedagogning kasbiy rivojlanishini qo‘llab-quvvatlovchi mexanizm 
sifatida namoyon bo‘ladi. Tajriba almashish, hamkasblar bilan muloqot qilish, ilg‘or pedagogik tajribani kuzatish 
va tahlil qilish, seminar, mahorat darsi, pedagogik keys, guruhiy loyiha va kasbiy hamjamiyatlar faoliyatida 
ishtirok etish kasbiy rivojlanish imkoniyatlarini kengaytiradi.

Yettinchidan, diagnostika va monitoring tizim samaradorligini ta’minlovchi muhim mexanizm hisoblanadi. 
Malaka oshirishdan oldingi diagnostika pedagogning kasbiy ehtiyojlarini aniqlashga, jarayon davomida moni-
toring esa o‘zlashtirish dinamikasini kuzatishga xizmat qiladi. Yakuniy baholash natijalari esa keyingi individual 
kasbiy rivojlanish rejasini ishlab chiqish uchun asos bo‘lishi mumkin.

Tadqiqot natijasida qayta tayyorlash va malaka oshirish jarayonining quyidagi funksional ketma-ketligi 
aniqlandi:

•	 kasbiy ehtiyojni diagnostika qilish, individual rivojlanish maqsadini belgilash, moslashtirilgan mazmunni 
tanlash, amaliy faoliyat, natijalarni baholash, refleksiya, keyingi rivojlanish ehtiyojini aniqlash.

Mazkur ketma-ketlik qayta tayyorlash va malaka oshirish jarayonini oddiy axborot uzatish jarayonidan 
pedagogning real kasbiy kompetensiyalarini rivojlantirishga qaratilgan pedagogik tizimga aylantiradi.

Tizimning asosiy xususiyatlari quyidagi o‘nta mezon asosida umumlashtirildi:

1.	 Uzluksizlik – kasbiy rivojlanishning muntazam va bosqichma-bosqich tashkil etilishi.

2.	 Kompetensiyaviy yo‘nalganlik – bilimlarni amaliy faoliyatda qo‘llash qobiliyatini rivojlantirish.

3.	 Individualizatsiya – pedagogning kasbiy tajribasi va ehtiyojlarini hisobga olish.

4.	 Amaliy yo‘nalganlik – o‘quv mazmunining real kasbiy faoliyat bilan bog‘lanishi.

5.	 Moslashuvchanlik – an’anaviy, masofaviy, aralash, mustaqil va muqobil ta’lim shakllaridan foydalanish.

6.	 Raqamlashtirish – elektron resurslar, masofaviy ta’lim va elektron portfoliodan foydalanish.

7.	 Refleksivlik – pedagogning o‘z kasbiy faoliyati va rivojlanish natijalarini tahlil qilishi.

8.	 Diagnostik-monitoring yondashuvi – rivojlanish ehtiyojlarini aniqlash va natijalarni muntazam kuzatish.

9.	 Mentorlik va hamkorlik – tajriba almashish va kasbiy hamjamiyatlar orqali rivojlanishni qo‘llab-quvvat-
lash.

10.	 Natijadorlik – qayta tayyorlash yoki malaka oshirish natijasini real kasbiy kompetensiyalardagi o‘zga
rishlar orqali baholash.

Olingan natijalar qayta tayyorlash va malaka oshirishni faqat muayyan davrda tashkil etiladigan o‘quv 
kursi sifatida talqin qilish yetarli emasligini ko‘rsatadi. Zamonaviy yondashuvda kasbiy rivojlanish pedagogning 
mustaqil ta’lim olishi, kasbiy tajribasini refleksiv tahlil qilishi, metodik izlanish olib borishi, tajriba almashishi, 
seminar va treninglarda ishtirok etishi hamda raqamli ta’lim resurslaridan foydalanishi bilan uzviy bog‘liq.

Shu jihatdan, tizimning samaradorligi uchta o‘zaro bog‘liq darajada namoyon bo‘ladi:

•	 institutsional daraja, pedagogik daraja va individual daraja. Institutsional darajada me’yoriy-huquqiy va 
tashkiliy shart-sharoitlar yaratiladi;

•	 pedagogik darajada ta’lim mazmuni, metodlari, texnologiyalari va baholash mexanizmlari takomillashtiriladi;

•	 individual darajada esa pedagog o‘z kasbiy rivojlanishining faol subyekti sifatida ishtirok etadi.

Ushbu uch darajaning integratsiyasi tizim natijadorligini ta’minlashning muhim sharti hisoblanadi.
Mazkur yondashuvda elektron portfolio ham kasbiy rivojlanish natijalarini monitoring qilish vositasi sifatida 

alohida ahamiyat kasb etadi. U pedagogning o‘quv-metodik, ilmiy-tadqiqot va ijodiy faoliyati natijalarini tizimli 
ravishda aks ettirish imkonini beradi.

Bundan tashqari, qayta tayyorlash va malaka oshirish mazmuni pedagogning real kasbiy vazifalari bilan 
muvofiqlashtirilishi lozim. Ta’lim dasturlarini ishlab chiqishda kasbiy standartlar, lavozim kompetensiyalari, peda-
gogik faoliyatning real talablari, innovatsion o‘zgarishlar va tinglovchilarning diagnostik ehtiyojlarini hisobga 
olish ta’lim natijalarining amaliy samaradorligini oshirishga xizmat qiladi.

Shunday qilib, qayta tayyorlash va malaka oshirish tizimining samaradorligi alohida metod yoki texnologi-
yaga emas, balki diagnostika, individualizatsiya, amaliy faoliyat, monitoring, refleksiya, korreksiya va kasbiy 
hamkorlikning o‘zaro integratsiyasiga bog‘liq.

XULOSA VA TAKLIFLAR
Tadqiqot natijalari asosida qayta tayyorlash va malaka oshirish tizimining o‘ziga xosligi uning mazmunining 

muntazam yangilanib borishi bilangina emas, balki uzluksiz, kompetensiyaviy, individual, amaliy, refleksiv va 
raqamli rivojlanish mexanizmlarining integratsiyasi bilan belgilanadi.

Qayta tayyorlash yangi kasbiy faoliyatni egallash va yangi kompetensiyalarni shakllantirishga yo‘naltirilsa, 
malaka oshirish mavjud kasbiy kompetensiyalarni yangilash, chuqurlashtirish va rivojlantirishga xizmat qiladi. 
Shu bilan birga, ularning har ikkisi pedagogning uzluksiz kasbiy rivojlanishini ta’minlovchi yaxlit tizimning o‘zaro 
bog‘liq yo‘nalishlari sifatida qaralishi lozim.

Zamonaviy sharoitda mazkur tizimning samaradorligini oshirish uchun diagnostikaga asoslangan indi-
vidual yondashuv, amaliy faoliyat, raqamli ta’lim imkoniyatlari, mentorlik, refleksiv tahlil va muntazam monito
ringni yagona pedagogik jarayonga integratsiya qilish zarur. Bunday integratsiya pedagogning kasbiy rivojlani
shini bir martalik malaka oshirish tadbiridan uzluksiz, individual ehtiyojlarga moslashtirilgan va boshqariladigan 
jarayonga aylantirish imkonini beradi.

Shu nuqtayi nazardan, qayta tayyorlash va malaka oshirish jarayonini quyidagi ketma-ketlikda tashkil etish 
maqsadga muvofiq (qarang: 2.3.1-rasm).

Mazkur ketma-ketlikda dastlab pedagogning mavjud kasbiy holati va rivojlanish ehtiyojlari diagnostika 
qilinadi, aniqlangan ehtiyojlar asosida individual maqsadlar belgilanadi hamda ularga moslashtirilgan ta’lim 
mazmuni va amaliy topshiriqlar tanlanadi. Keyingi bosqichlarda pedagogning amaliy faoliyati monitoring qilinib, 
natijalar refleksiv tahlil qilinadi va aniqlangan kamchiliklar asosida keyingi rivojlanish yo‘nalishlari korreksiyala-
nadi.

Mazkur jarayonning o‘ziga xos jihati shundaki, unda baholash yakuniy bosqich bilan cheklanmay, peda-
gogning keyingi kasbiy rivojlanish ehtiyojlarini aniqlash uchun ham foydalaniladi. Shu sababli qayta tayyorlash 
va malaka oshirish jarayoni yopiq rivojlanish sikli sifatida namoyon bo‘ladi (1-rasm).

1-rasm: Pedagogning kasbiy rivojlanishini boshqarishning diagnostik-refleksiv sikli

Ushbu sikl pedagogning kasbiy kompetentligini faqat o‘quv kursi yakunidagi natijalar asosida emas, balki 
uning real pedagogik faoliyatidagi o‘zgarishlar, amaliy natijalar va refleksiv rivojlanish dinamikasi asosida baho-
lash imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

